
        Amaran!    
         Pihak Jabatan Agama Islam Perak tidak bertanggungjawab ke atas sebarang penambahan ayat selain daripada kandungan khutbah yang dikeluarkan. 

“MASJIDIL AQSA DAN NILAI KEMANUSIAAN” 
4 Mac 2022 / 1 Syakban 1443 

 

ّ ٱ  القائل: 1الحَْمْدُ لِّلَ

 نخ نح نج مي مى  مم مخ مح مج لي لى لم لخ ٱُّٱ
 َّ يح يج هي  هى همهج ني نى نم

ٱ

2)Isra’ ayat 1-Surah Al(  
 

لََ  ل   أَنْ  أَشْهدَُ 
ِ
لَّ  ا

ِ
، شََيّكَْ  لَّ  وَحْدَهُ  اللُ  ا  اللهَمَُ  .وَرَسُوْلُُ  عَبْدُهُ  مُحَمَدًا أَنَ  وَأَشْهدَُ  لَُ

ْ  صَل ّ  دّنَ  علََ  وَسَل ّ ي ّ ابّهّ  أ لّّ  وَعلََ  3مُحَمَد   س َ  اتقَُوْا الل! عّبَادَ  فيََا بعَْدُ، أَمَا. أَجَْْعّيَ  وَأَصَْْ

يََّيَ بّتَقْوَى اّلل فقََدْ فاَزَ المُْتقَُوْنَ  4اللَ   .أُوْصّيْكُُْ وَا 
Sidang Jumaat yang dirahmati Allah, 

     Marilah kita bertakwa ke hadrat Allah SWT dengan melaksanakan segala perintah dan 

menjauhi segala larangan Nya; semoga iman dan takwa kita terus subur, tersemat kemas 

dalam jiwa dan sanubari sehingga saat kita menemui yang Maha Esa. Mimbar pada hari ini 

akan membicarakan khutbah bertajuk: “MASJIDIL AQSA DAN NILAI KEMANUSIAAN”. 
 

Firman Allah SWT dalam ayat pertama Surah Al-Isra’ bermaksud: 

“Maha Suci Allah, yang telah memperjalankan hamba Nya pada suatu malam dari Masjidil 

Haram ke Masjidil Aqsa, yang telah Kami berkati sekelilingnya, agar Kami memperlihatkan 

kepadanya sebahagian daripada tanda-tanda (kekuasaan) Kami, sesungguhnya Dia Maha 

Mendengar lagi Maha Melihat”. 

     Ayat tersebut mengisahkan peristiwa Israk dan Mikraj, peristiwa yang secara khusus 

mengaitkan pensyariatan solat, iaitu hubungan manusia dengan Allah ( اللهَنَ مَ َلَ بَ حَ  ). Mewajibkan 

manusia menunaikan solat lima waktu sehari semalam, ialah perintah yang diterima oleh 

Rasulullah SAW secara langsung daripada Allah SWT. Mimbar akan turut membincangkan 

                                                           
1 Memuji Allah 
2 Ayat Al-Quran 
3 Selawat ke atas Nabi Muhammad SAW 
4 Pesan Taqwa 

hubungan manusia sesama manusia ( اسالن ََنَ مَ َلَ بَ حَ  ) dan kaitannya dengan peristiwa Israk dan 

Mikraj. 

     Dalam peristiwa Israk dan Mikraj, Masjidil Aqsa yang terletak di Baitul Maqdis, bumi 

Palestin, menjadi perantara perjalanan dari bumi ke langit. Di Masjidil Aqsa, Nabi Muhammad 

SAW telah mengimamkan solat bersama para anbia. Peristiwa ini menjadi asas bahawa 

baginda ialah penghulu para anbia, dan syariat baginda adalah untuk semua umat manusia. 

     Baitul Maqdis merupakan tempat suci bagi tiga penganut agama, iaitu Islam, Kristian dan 

Yahudi. Baitul Maqdis merupakan tempat suci umat Islam, kerana di situlah terletaknya 

Masjidil Aqsa, kiblat pertama umat Islam, dan masjid ketiga paling mulia. Rasulullah SAW 

bersabda: 

ّ  لَّ تشَُد   لَّ الر 
ِ
لََ ثلََاثةَّ مَسَاجّدَ: المسَْجّدّ الحَْرَامّ وَمَسْجّدّي هَ حَالُ ا

ِ
 .ذَا، وَالمسَْجّدّ الَقصَْ  ا

Maksudnya: Tidak dituntut melakukan perjalanan yang jauh, melainkan ke tiga buah masjid; 

Masjidil Haram, masjid ku ini (Masjid Nabawi), dan Masjidil Aqsa. 

                                                                                                (Riwayat al-Bukhari dan Muslim) 

Sidang Jumaat yang dirahmati Allah, 

     Masjidil Aqsa dan bumi Palestin kini berada di bawah cengkaman Yahudi Zionis. Sejak 

tertubuhnya negara Israel pada 14 Mei 1948, bermulalah siri pembantaian rakyat Palestin 

secara terancang. Rakyat Palestin dihalau, dirampas tanah dan harta benda, dan ramai yang 

turut dibunuh. Kawasan yang dicerobohi Yahudi Zionis semakin melebar, akibatnya bangsa 

Arab Palestin ‘terpenjara’ di kawasan Ghaza dan Tebing Barat. 

     Hampir 6 juta rakyat Palestin menjadi pelarian, merupakan jumlah teramai yang direkodkan 

dalam sejarah masyarakat pelarian. Mereka tinggal di khemah-khemah dalam keadaan yang 

amat daif dan serba kekurangan. 

     Walaupun kelihatan secara zahir, umat Islam masih boleh beribadah di Masjidil Aqsa, tetapi 

kebenaran untuk beribadah adalah tertakluk kepada kawalan ketat tentera Israel. Malah 

tentera Israel pada bila-bila masa boleh menceroboh Masjidil Aqsa, bertindak ganas, 

mengganggu umat Islam yang mahu beribadat; seperti yang dilakukan pada 10 Mei 2021 

terhadap penduduk Palestin yang sedang melaksanakan ibadah semasa bulan Ramadan. 

     Umat Islam di bumi Palestin terus ditindas secara kejam. Mereka menanggung azab derita.  

Nasib malang yang sedang menimpa mereka hendaklah menginsafkan kita, ditafsirkan 

sebagai pengajaran dan ujian Ilahi terhadap seluruh masyarakat Islam di serata dunia.  

Pemimpin Islam, negara Islam dan umat Islam yang telah dilimpahi nikmat kekayaan dan  

kesenangan, mempunyai tanggungjawab sesama manusia untuk membantu mereka yang 

sedang berada dalam kesusahan. Sabda Rasulullah SAW: 

ب  لّنفَْسّهّ  بَ لَّخّيهّ مَا يُُّ  .لَّ يؤُْمّنُ أحََدُكُُْ حَتََّ يُُّ
Maksudnya: Tidak sempurna iman seseorang kamu sehingga dia menyukai bagi saudaranya, 

seperti mana dia menyukai sesuatu pada dirinya.                       (Riwayat al-Bukhari dan Muslim) 
 

     Mimbar menyeru dan memperingatkan para jemaah kepada perkara-perkara berikut:- 

Pertama: Masjid Al-Aqsa mempunyai kedudukan amat mulia, merupakan kiblat pertama umat 

Islam, tempat berlakunya peristiwa Israk dan Mikraj, serta masjid ketiga yang dituntut untuk 

kita beribadat di dalamnya. Adalah menjadi kewajipan umat Islam untuk mempertahankan 

kemuliaan Masjid Al-Aqsa. 

Kedua: Solat merupakan perintah yang disampaikan secara langsung dari Allah SWT kepada 

Rasulullah SAW tanpa perantaraan Malaikat Jibrail AS, oleh itu tanggungjawab menunaikan 

solat lima waktu setiap hari, wajib dilaksanakan, dan jangan sama sekali diabaikan, agar hidup 

kita mendapat berkah, lindungan dan panduan Ilahi. 

Ketiga: Umat Islam di seluruh dunia mempunyai tanggungjawab fardu kifayah dan 

tanggungjawab kemanusiaan untuk menghulurkan bantuan kepada penduduk Palestin. 

Keempat: Doa ialah senjata rohani. Umat Islam perlu senantiasa berdoa semoga Allah SWT 

memberikan kekuatan dan kesejahteraan, serta memberikan perlindungan dan pembelaan 

terhadap kumpulan yang lemah dan dizalimi; di samping memohon agar Allah SWT 

menurunkan pembalasan untuk dijadikan pengajaran kepada pihak-pihak yang melakukan 

kezaliman.                                                                  
 

كْرّ الحَْ  ّ يََّكُُْ بّمَا فّيْهّ مّنَ الْ يََّتّ وَال 
ِ
كّيّْْ وَتقََبلََ بََرَكَ اُلل لِّْ وَلكَُُْ بَّلقُْرْءَانّ العَْظّيّْْ وَنفَعَنِّْ وَا

تَغْفّرُ اللَ  . أَقُوْلُ قوَْلِّْ هَذَا وَأَس ْ نهَُ هُوَ السَمّيْعُ العَْلّيُْْ
ِ
ْ وَمّنْكُُْ تّلَاوَتهَُ ا  وَلكَُُْ  لِّْ  العَْظّيَْْ مّنِ ّ

تَغْفّرُوْهُ  وَالَْمْوَاتّ  مّنْْمُْ  الَْحْيَاءّ  وَالمُْؤْمّناَتّ  وَالمُْؤْمّنّيَْ  وَالمُْسْلّمَاتّ  المُْسْلّمّيَْ  وَلّسَائّرّ  فاَس ْ

نهَُ هُوَ الغَْفُوْرُ الرَحّيُْْ 
ِ
 .ا

Khutbah Kedua 

 ّ ي بّنّعْمَتّهّ تتَِّ  الصَالّحَات 5الحَْمْدُ لِّلَ ، وَأَشْهَدُ أَنَ الَّ لَّ اُلل وَحْدَهُ لَّ شََّيكَْ لَُ
ِ
لََ ا
ِ
. أَشْهَدُ أَن ل  ا

دّنَ مُحَمَد   ي ّ ْ وَبََرّكْ علََ س َ . اللهَمَُ صَل ّ وَسَل ّ دَنَ مُحَمَدًا عَبْدُهُ وَرَسُوْلُُ ي ّ ابّهّ  6س َ وَعلََ أ لّّ وَأَصَْْ

. أَمَا بعَْدُ، فيَاَ عّبَادَ اّلل! اّتقَُوْا اللَ  عّيَْ .  7أَجَْْ  وَكُوْنوُْا مَعَ الصَادّقّيَْ
 

Muslimin yang dirahmati Allah, 

     Mimbar menyeru para jemaah agar berpegang kepada aqidah Islamiah berteraskan ahli 

Sunnah Waljamaah, yang menjadi warisan Rasulullah SAW, sahabat dan tabi’in. Jagalah 

hubungan dengan Allah SWT dan sesama manusia. Makmurkanlah rumah-rumah Allah 

dengan istiqamah mengerjakan ibadah, terutamanya solat fardu berjemaah. Perbanyakkan 

selawat dan salam ke atas Junjungan Besar Nabi Muhammad SAW. 

 ٱ8بي بى بن بم بز  بر ئي ئنئى ئم ئز ئر ّٰ ِّ
 

 

بْرَاهّيَْْ  علََ  صَليَْتَ  كَََ  مُحَمَد   أ لّ  وَعلََ  مُحَمَد   علََ  صَل ّ  اللهَمَُ 
ِ
بْرَاهّيَْْ  أ لّ  وَعلََ  ا

ِ
 علََ  وَبََرّكْ  ا

بْرَاهّيَْْ  علََ  بََرَكْتَ  كَََ  مُحَمَد   أ لّ  وَعلََ  مُحَمَد  
ِ
بْرَاهّيَْْ  أ لّ  وَعلََ  ا

ِ
نكََ  العَْالمَّيَْ  فّْ  ا

ِ
يْد   ا  .مَجّيْد   حََّ

 

مْ  9اغْفّرْ لّلمُْسْلّمّيَ وَالمُْسْلّمَاتّ  اَللهَمَُ  مْ وَأَل ّفْ بيََْ قُلوُبِّّ وَالمُْؤْمّنّيَ وَالمُْؤْمّناَتّ وَأَصْلّحْ ذَاتَ بيَنّّْْ

تْْمُْ علََ مّلََّّ رَسُولّ اللّ  يماَنَ وَالحّْكْْةََ وَثبَ ّ  .صلى الله عليه وسلموَاجْعَلْ فّ قُلوُّبِّمُ الّْ 

.  أَعّزَ الّْ سلامَ  اللهَمَُ  وَالمُْسْلّمّيَْ فّْ فلَسَْطّي، وف كُ ّ مَكََن   انصُُّْ الّْ سلامَ  اللهَمَُ وَالمُْسْلّمّيَْ

.  وَفّْ كُ ّ زَمَان 
 

نَ هَذا خَاصَةً ادْفعَْ عَناَ البَْلَاءَ وَالوَْبََءَ وَالغَْلَاءَ وَالمّْحَنَ وَالفّْتَََ مَا ظَهَرَ مّنْْاَ وَمَا بطََنَ عَنْ اَللهَمَُ  بلَََّ

ان    عاَمَةً. وَعَنْ سَائّرّ بلََُْ
 

Ya Allah! Ya Rabbal ’alamin!, Selamatkanlah Masjidil Aqsa dan rakyat Palestin dari 

cengkaman Yahudi Zionis. Bantulah hamba-hamba Mu yang dizalimi dan yang ditimpa 

pelbagai musibah. 

                                                           
5 Memuji Allah 
6 Selawat ke atas Nabi Muhammad SAW 
7 Pesan Taqwa 
8 Ayat Al-Quran 
9 Doa untuk kaum muslimin 

Ya Razzaq, berkatilah hamba Mu yang melaksanakan tuntutan zakat, wakaf dan sedekah. 

Kurniai rezeki yang berlipat ganda kepada mereka, serta sucikanlah harta dan jiwa mereka; 

jauhi golongan fuqara dan masakin daripada kekufuran dan kefakiran yang berpanjangan. 
 

Ya Dzal Jalaali wal Ikram!, jadikanlah kami antara hamba Mu yang memelihara amanah. 

Kuatkan iman kami agar menjauhi perbuatan khianat seperti salah guna harta benda bukan 

milik kami, memberi atau menerima rasuah, menyalahgunakan kuasa untuk kepentingan diri, 

serta jauhkan kami termasuk dalam golongan yang mengabaikan tanggungjawab yang 

diamanahkan. 
 

Ya Maalikal Mulk!, jauhi negara kami daripada kehancuran disebabkan perbuatan rasuah; 

serahkan tanggungjawab pimpinan dan pengurusan negara kami kepada kalangan hamba Mu 

yang amanah dan ikhlas, serta tegas lagi berani menegakkan kebenaran dan melaksanakan 

keadilan berlandaskan hukum. 
 

Ya Malik! Ya Hadi!, kurniakanlah taufik dan hidayah Mu terhadap raja kami, Duli Yang Maha 

Mulia Paduka Seri Sultan Perak Darul Ridzuan, Sultan Nazrin Muizzuddin Shah Ibni Almarhum 

Sultan Azlan Muhibbuddin Shah Al-Maghfur-Lah, dan Raja Permaisuri Perak Darul Ridzuan 

Tuanku Zara Salim serta kerabat diraja dan seluruh rakyat jelata.  

 

ضح ضج صم صخ صح سم سخ  سح سج خم خج  
 

  تي تى تن تم تز تر بي  بى بن بم بز ُّٱٱ عّبَادَ اّلل، فيََا

وَاشْكُرُوْهُ علََ  ،ا اَلل العَْظّيَْْ يذَْكُرْكُُْ فاَذْكُرُوْ   َّ   ثي ثى ثن ثزثم ثر

، وَاُلل يعَْلَُ مَا تصَْنعَُوْنَ. ،وَاسْألَوُْهُ مّنْ فضَْلِّّ يعُْطّكُُْ  ،نّعَمّهّ يزَّدْكُُْ  كْرُاّلل أَكْبََُ وَلَّ  


